
Topic : Eid Ki Namaz Ka Tareeqa
Sawal : Eid Ki Namaz Ka Tareeqa Kiya Hai?
Jawab : Niyyat Ke Baad Takbeer E Tehrima Keh Kar Haath
Bandh Lein, Sana Parhein, Us Ke Baad Dono Haath Uthatay
Hue Thodi Thodi Si Der Me Teen Martaba Takbeer (Zaban
Se Allahu Akbar) Kahein, Pehli Do Takbeero Ke Baad Haath
Utha Kar Chorh Dein, Aur Teesri Takbeer Ke Baad Haath
Bandh Lein, Us Ke Baad Fatiha Aur Surat Mila'ein, Phir
Ruku Sajda Kar Ke Rak-At Mukammal Kar Lein.
Doosri Rak-At Mein Pehle Fatiha Aur Surat Parhnay Ke
Baad Ruku Mein Nah Jayein ؛ Balkay Teen Martaba Haath
Utha Kar Teen Takbeer Kahein Aur Haath Utha Kar Chorh
De, Us Ke Baad Bagair Haath Uthaye Takbeer Keh Kar
Ruku Mein Chalay Jayein, Aur Baaqi Namaz Hasbe Mamool
Poori Karein. (Kitaabul Masa'il: 2/472) Fakt - Allah Ta'ala
Sabse Zyada Janne Wale Hai.

